
MELIKA SALIHBEG BOSNAWI 
 
 

HOLLAND ILI HAYAT 
 

I TEBI RAMAZAN MUBARAK, DRAGI MARK! 
 
I NEK JE BAGOSLOVLJEN TVOJ ČASNI ŽIVOT / LIFE / حياة/ HAYAT U 
TVOM RAMAZANSKOM ODRICANJU ZA KAMPANJU DAJ30 
 
Živ nam bio Mark Holland, koji svojim, po drugi put ponovljenim, 
ramazanskim primjerom - posta kao istinskog odricanja u korist 
potrebitih - daješ lekciju bezdušnim vladarima i političarima diljem 
svijeta. Novomilenijskim satrapima, sa raznim, pa i muslimanskim, 
imenima, od Kanade i Amerike, preko uzurpirane Arabije, do vječno 
gladne Afrike i, usred Europe, raspete Bosne. Pouku daješ tobožnjim 
vjernicima, ulaštenim naftom i petro-dolarima, osiguranim 
najsurovijim kapitalizmom ikad, uzurpatorima općečovječanskog 
posjeda i bogatsva, udarac, šalješ, nježan, vjernicima bez truni 
dobrote u srcima, a kamo li poslušnosti Bogu da podijele svaki višak, 
kampanjom: 
 
DAJ30 –  
umjesto raskošnih online iftara, pripremanih pred očima 
gladnih, pred razgoračenim očima opljačkanih, osiromašenih, 
obespravljenih, pred suznim očima protjeranih, obeskućenih, 
bolesnih, osakaćenih, pred izbezumljenim očima izvaranih, 
izigranih, izlaganih, izdanih, nadigranih..., pred očima očajnih! 
  
DAJ30 –  
umjesto  pripremanja, davanja recepata, serviranja, zamalo i jedenja 
na ekranima političkog bezumlja, obezvjerene vjere, obezdušene 
kulture, raspamećene civilizacije..., na displejima sebičnosti i 
bestidnosti sramnih politika, istih oni koji im čakulaju o vjeri, tradiciji, 
religiji, politici, demokraciji... Eldoradu! 
 
I ne samo to. Poučavaju, bestidnici, kako da jadnici, tv. prizorima 
virtualno im dostupne iftarske gozbe, kako da izigraju i samoga Boga. 
Kako da iftarskom raskoši ukinu svaku svrhu i smisao Njegove svete i 
neprikosnovene naredbe o ramazanskom postu kao lišavanju, koje eto 
čovjek Mark Holland, a ne neki Bakir, Bekir, ili Fahd, razumije sasma 
ispravno. Vidimo to s malog ekrana. Nasuprot velikog ekrana bh. 

života u kojem narod sjedi pred polupraznim ramazanskim i/li 
svakodnevnim soframa, slušajući čijesvene glagoljanje što im razvlači i 
ono malo pameti i vjere, preostale nakon Mladića i njemu sličnih sa 
svih strana svijeta. 
   
Šta je pusta Londra naspram situ Sarajevu! 
Šta nekakva Kanada spram BBI Hayatu!? 
 
Sarajevo, 08.06.2016. 8:47 pm 
 
Nadahnuće:  
RAMAZANSKA VIDEO ČESTITKA KANADSKOG PARLAMENTARCA 
MUSLIMANIMA KANADE I SVIJETA, I IZJAVA-ZOV ZAŠTO ON, MARK 
HOLLAND, NEMUSLIMAN, POSTI RAMAZAN, I U IME ČIJEG DOBRA 
 
Prijenos sa interneta: 
DAJ ZA DAJ30 KAMPANJA 
 
Daj30 kampanja prikuplja sredstva za banke hrane diljem Kanade, za 
vrijeme mjeseca Ramazana. Ramazan je neko vrijeme u godini kada 
se ljudi svojevoljno odriču hrane i pića u toku dana, da bi razvili u sebi 
suosjećanje sa onima koji su u potrebi, i s nadom da olakšaju njihov 
teret. To znači: nema kafe, ni ručka, ni grickalica u toku jednog 
mjeseca. 
 
Daj30 je naprosto: svako, bez obzira na religiju, daje za Daj30 
Kampanju Banki hrane u toku Ramazana. Na primjer, ako postiš, 
izračunaj i daj novac koji bi tog mjeseca potrošio za ručak i kafu. 
 
Ili, ako ne postiš, uzmi pakirani ručak i daj novac koji si tako uštedio u 
toku mjesec dana. To će biti samo mala promjena u trajanju od 30 
dana, ali velika razlika za one koji nemaju dovoljno za jesti. 
 
Ramazan ove godine traje od 6 juna do 5 jula, 2016. 


